
ஶ்ரீக்ரு’ஷ்ணாஷ்டகம்

த்ரிபு⁴வநாலிஸரோஜஸரோவரம் பரமமோத³பய:ஸுபயோநிதி⁴ம் ।
விமலயோகி³மநோऽலிகுஶேஶயம் யது³குலைகமணிந்தமஹம்ப⁴ஜே ॥ 1॥
ஜலஜபீட²முகா²மரதே³ஶிகம் ப⁴வவிரிஞ்சிஸுரேந்த்³ரக்ரு’தஸ்தவம் ।
நிகி²லகாமிதஶீகரதோயத³ம் யது³குலைகமணிந்தமஹம்ப⁴ஜே ॥ 2॥
அதி³திஜாம்பு³ஜபுஞ்ஜதி³வாகரம் தி³திஜகஞ்ஜதுஷாரஜவோபமம் ।
விக³தமோஹமஜஞ்ஜநநாந்தகம் யது³குலைகமணிந்தமஹம்ப⁴ஜே ॥ 3॥
த்ரிஜக³த³ம்பு³ருஹோதி³தபா⁴ஸ்கரம் ஸகலஸத்த்வஹ்ரு’த³ப்³ஜக்ரு’தாலயம் ।
ஸ்வஜநமோஹமஹார்ணவபோதகம் யது³குலைகமணிந்தமஹம்ப⁴ஜே ॥ 4॥
ஶ்ருதிமயோஜ்ஜ்வலகௌஸ்துப⁴மாலிகம் ரவமுகபூ⁴தமயாஸ்த்ரசதுஷ்டயம் ।
ஸபு⁴வநாண்ட³கத³ம்ப³கமேக²லம் யது³குலைகமணிந்தமஹம்ப⁴ஜே ॥ 5॥
தி³நகராதி³விபா⁴ஸகபா⁴ஸகம் ஶ்ருதிமுகா²க்ஷக³ணாக்ஷமநக்ஷகம் ।
ஜ்வலநமாருதஶ்க்ரமதா³பஹம் யது³குலைகமணிந்தமஹம்ப⁴ஜே ॥ 6॥
ஜலதி⁴ஜாநநகஞ்ஜமது⁴வ்ரதம் ருசிரரூபவிக்ரு’ஷ்டவராங்க³நம் ।
யதிவராத³ரகீ³தசரித்ரகம் யது³குலைகமணிந்தமஹம்ப⁴ஜே ॥ 7॥
க்ரதுபதிங்குபதிஞ்ஜக³தாம்பதிம் பதிபதிம்விபதிங்கமலாபதிம் ।
ப²ணிபதிங்க³ஜகோ³குலகோ³பதிம் யது³குலைகமணிந்தமஹம்ப⁴ஜே ॥ 8॥
யது³பதேரித³மஷ்டகமத்³பு⁴தம் வ்ரு’ஜிநஶுஷ்கவநோக்³ரத³வாநலம் ।
பட²தியஸ்துஸமாஹிதசேதஸா ஸலப⁴தேऽகி²லயோக³ப²லந்த்³ருதம் ॥ 9॥
॥ இதி ஶ்ரீஸ்வாமிப்³ரஹ்மாநந்த³விரசிதம் ஶ்ரீக்ரு’ஷ்ணாஷ்டகம் ஸம்பூர்ணம் ॥
(த்³ருதவிலம்பி³தம் வ்ரு’த்தம்)
ஸமாநார்தீ² ஶப்³தா:³
ஜ - ப்³ரஹ்மா, யதிவர - ஶுகாத³ய:,கு - ப்ரு’தி²வீ, விக³த: பதிர்யஸ்மாத்,
விபதிம் - க³ருடா³ஸ்யவா, ப²ணிபதீ - ஶேஷ:, க³ஜ - க³ஜேந்த்³ர:

